ԱՄՓՈՓԱԹԵՐԹ

 «Հայաստանի Հանրապետության կառավարության 2018 թվականի օգոստոսի 9-ի N891-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ԿԱ պետական եկամուտների կոմիտե

2018-10-02, 01/3-2/57834-18
	Միաժամանակ, դիմումին կից ներկայացված ցանկի՝ «ԱՐՄԱՆ ԸՆԴ ՊԱՐՏՆՅՈՐ» ՍՊԸ կողմից առաջարկվող խմբագրությունը անհրաժեշտ է փոխել՝ նույն ցանկի 1-ին և 3-ից 19-րդ տողերի 7-րդ սյունակներում նշելով ապրանքների բոլոր նախատեսվող ծագման երկրները, կամ նույն տողերի 7-րդ սյունակներում լրացնել միայն «*» նշանը՝ ցանկի վերջում «*» նշանի ներքո նախատեսելով համապատասխան երկրները:


	Ընդունվել է ի գիտություն:
	

	2.
	ՀՀ ֆինանսների նախարարություն

2018-10-03, 01/2-1/17845-18
	Դիտողություններ և առաջարկություններ չկան:
	
	

	3.
	ՀՀ արդարադատության նախարարություն
2018-10-02, 01/14/623764-18
	«ԱՐՄԱՆ ԸՆԴ ՊԱՐՏՆՅՈՐ» ՍՊԸ-նն իր կողմից ներկայացված գրությամբ խնդրել է՝ «Հայաստանի Հանրապետության կառավարության 2018 թվականի օգոստոսի 9-ի N 891-Ա որոշման հավելվածում ապրանքի ծագման երկիրը սյունակում ներկայացված ապրանքային խմբի համար «Իռլանդայի Հանրապետություն» բառերը փոխարինել «Իռլանդիայի Հանրապետություն*» բառերով և հավելվածի վերջում ավելացնել «*Ալբանիա, Ավստրիա, Բելգիա, Բոսնիա և Հերցեգովինա, Բուլղարիա, Խորվաթիա, Կիպրոս, Չեխիա, Դանիա, Ֆրանսիա, Գերմանիա, Մեծ Բրիտանիա, Իռլանդիա, Իտալիա, Նորվեգիա, Պորտուգալիա, Ռուսաստան, Իսպանիա, Ուկրաինա, Իրաք, Իսրայել, Հորդանան, Քուվեյթ, Լիբանան, Օման, Քաթար, Սաուդյան Արաբիա, Սիրիա, Թուրքիա, Միացյալ Արաբական Էմիրություններ, Անդորրա» բառերը»: Միաժամանակ գրությամբ նշվել է, որ խնդիրը կրում է տեխնիկական բնույթ: 

Այս առումով հայտնում ենք, որ «Նորմատիվ իրավական ակտերի մասին» օրենքի 25-րդ հոդվածի 5-րդ մասի համաձայն՝ եթե նորմատիվ իրավական ակտի հրապարակումից հետո դրա տեքստում հայտնաբերվում են վրիպակներ կամ տեխնիկական բնույթի այնպիսի սխալներ, որոնց ուղղման դեպքում տեքստի բովանդակությունը չի փոխվում, ապա նորմատիվ իրավական ակտը հրապարակման ուղարկած մարմնի դիմումով նախարարությունը նորմատիվ իրավական ակտի տեքստում իրականացնում է համապատասխան ուղղում` կատարելով նշում` ուղղում կատարած լինելու վերաբերյալ: 
Անհրաժեշտ է նկատի ունենալ այն հանգամանքը, որ «Նորմատիվ իրավական ակտերի մասին» օրենքի 45-րդ հոդվածի 2-րդ մասի համաձայն՝ օրենքի 25-րդ հոդվածն ուժի մեջ է մտնում 2019 թվականի հուլիսի 1-ից: 
Վերոգրյալը հաշվի առնելով՝ գտնում ենք, որ համապատասխան ուղղումը հնարավոր է դիտարկել «Նորմատիվ իրավական ակտերի մասին» օրենքի 33-րդ հոդվածի 1-ին մասի 1-ին կետի կարգավորման  համատեքստում, համաձայն որի՝ նորմատիվ իրավական ակտում փոփոխությունները կատարվում են նրա առանձին` բառեր, թվեր կամ կետադրական նշաններ այլ բառերով, թվերով կամ կետադրական նշաններով փոխարինելու միջոցով:
	Ընդունվել է ի գիտություն:

